
POCCUU NJUÁRUSTEM 

Anarâsalmai njuárust poccuuvyesi kiddâ. Sun áigu merkkiđ vyesi jiejâs meerkân. 

 

SIERÂPOCCUU NJUÁRUSTEM 

Maid stuárráábeh oovdâst ton ucebeh maajeld. Kandâ hárjuttâl sierâpoccuin njuárustem tááiđuidis. Sust lii 

olmâ suoppâin ja sun lii juo viehâ čeppi. Nierah vala ruápsájeh ko sun lii nuuvt moovtâ. 

 

VIERJIM SUÁPPUM 

Vuolgijm suáppuđ viermijd jis veikkâ kyeleh lihâdeh ja finniččijm vuoššâmkuolijd. Kiävtán kobđottâssân 

kuárus säppilite. 

 

KYELE PESTIM 

Kyeli lii njaalgâ purrâmuš, mutâ vistig tom kalgâ pestiđ ađai väldiđ taavtijd meddâl. 

 

ČIERASTÂLLÂM 

Lassi čierâstij värivielti vuálus nuuvt korrâ liävttoin, ete čeveliijne aaibâs livârdij já muotâ-uv vala porgestii 

suu tyehin. 

 

KESIUÁGGUM 

Mikko piejâi reepu siälgásis já vaazij riddokeeđgi oolâ kuálástiđ virveláin. Sun ij koddám vuosmuin 

leggistmáin kyele já kellee tääl tuárgu ja vuogâ pajas čääsist. 

 

JUUŊÂI ČUÁGGIM 

Ailâ-enni vaaldij Mikko-kaandâ fárusis juŋŋâmiäcán. Tääl sunnust lii forgâ litte tievâ já ferttiv vyelgiđ 

pááikán. Juuŋah láá njálgáh veikkâbâ vorrâpurâmuššain teikkâ poccuusteikkuin. 

 

KAMMUI SUOINIM 

Tovle kevttii sovskammuin kamuvsuoinijd. Talle ij tarbâšâm suhháid ollágin já jyelgih pissuu koškesin já 

liegâsin. Syeinih meiddei košgeh huápust já lijjii tom-uv peeleest pyereh. 

 

ANÂRAŠ MÁÁCCUHEH 

Ánná ja Kaabi lává monâmin aalmugpeeivijuuhlijd. Sunnust láá anaráš mááccuheh pajalist. 

 



VUODDUI ČYELDIM 

Enni lii čyeldimin vuodduid. Sust láá ullolääigih, kiäpu já njuškom. Sun lii čeppi čyeldiđ. 

 

SOORIJD ČUÁGGIMIN 

Liäiná lii soorijd čuággimin. Sust lii-uv forgâ juo ääbir tievâ. Sun čokkáá saremiehtâroobdâst, čuággá soorijd 

já lii aaibas kuálkki. 

 

ČOLLIM 

Kuolijd kalga viehâ tállán čolliđ, et kuolij cuoppâ ij pillâšuu. Čollim lii viehâ suotâs tom peeleest, et siämmást 

uáiná maid kyeli lii puurrâm, lii-uv tot pyeidi vâi ruoinâs já om. Njäävi já puško vuoivâsist puáhtá ennustiđ. 

 

VIERJIM KEESSIM 

Tääl kesseen viermijd meddâl. Kal tääbbin kyeleh láá viekkâ viermih láá-uv váhá njivlom. 

 

ČUOIGAM 

Tälviv lii hävski čuoigâđ. Čuoigâmân taarbaš savehijd já soobijd. Ko čuoigâ, šaddâ saaveehlättee. 

 

VIERMIJ KUOHÂM 

Poođijm viermijd kuohâd. Kale lii älkkee kuohâd ko Lassi lii nuuvt čeppi suuhâd, mutâ kyeleh iä lah lihâdâm 

ko iän lah oovtâgin kyele vala finnim. 

 

VITTÁDEM 

Äijih kaavnâi jieijjâs ááldu, mon kiäjuspelji čuávui. Son fattij kiäjuspeelji kiddâ já lii táál vittádmin puuvkoin 

vyesi peeljijd. 

 

VIERMIJ ČIHTÂM 

Eeči lii čihtâmin viermi. Kyeli lii kiškom rääigi viärmán já tom kalga čihtâđ. Čihtâmist kiávttoo kiäpu já árppu. 

 

UCJUV MÁÁCCUHEH 

Ellen já Piäkká lává anarâšâh veikkâ sunnust láá ucjuv mááccuheh pajalist. Suái lává Iijäävrist meddâl. 

 

 



JUOŊÂSIJ KUOHÂM 

Juoŋâstem lii ohtâ tälvikuálástem häämi. Talle viermih láá jieŋâ vyelni já toh kuáhhojeh runnerääigist. 

 

TÄLVIUÁGGUM 

Heikkâ čokkáá uággumin. Sun lii puuhâm rääigi jieŋân já piejâm mááđu vuogân já tääl sun vuárdá tuáppee-

uvsun kyeli. 

 

LUÁMÁNIJ ČUÁGGIM 

Jussi lii kavnâm hirmâd šiev lyemejeegi. Sun lii juo čuággâm oovtâ ábbár tievâ luámánijd já tääl sun lii juo 

čibástâlân čuággimin nube liitán. 

 

 


